
Ванъ странаосысь пролетарийёс, огазеясъке!

№
39

ВТОРНИК
20

(609) мае
1941 аре 1

Пролетарии всех с тр а н , соедиияйтесы

ВКП(б)-лэн УАССР-ысь 
Ярсной Райкомезлзн но 

РКК-лэи органзы.

Адрес: иоселок Яр, Уд. ЛССР 
Телефон № 43. дуныз 5 коп. 

11-тй арзэ потэ.

ТУННЭ ИСПЫТАНИОС КУТСКО
Быдэс Советской Союзысь 

школаосын туннэ ар ӵоже ды- 
шетскемез эскерон испытани- 
ос кутско. Та испытаниосты 
ортчытыса, дышетскисьёе но 
дышетйсьёс асьсэлэн ар ӵоже 
ужамзылы итог лэсьтозы.

Уно ужазы туэ арын шко- 
лаос, уно азинскок‘ёс басьтй- 
зы соос. Шӧдскымон юнмаз 
дышетскись пинал‘ёслэн дис- 
циплиназы, мургос луиз соос- 
лэн валанзы, мылокыдо ужа- 
зы дышетйсьёс.

Асьме районын ӧжыт ӧвӧл 
школаос, ӧжыт ӧвӧл дыше- 
тйсьёс. Тросэзлэсь соослэсь 
умой ужам опытсэс паськыт 
вӧлмытыны кулэ. Ярской, 
Уканской, Тарасовской, Дизь- 
минской, Байдалинской ео Зю- 
инской школаос туннэ кут- 
екись испытаниослы куинетй 
чегьвертьысен ик дасяськизы. 
Та школаосын дышетйсьёс 
мур-мур чаклазы программа- 
лэсь кызььт йылпум‘яськемзэ 
но испытаниослы кызьы да- 
сяськонэз. Малы ко шуоно, та 
вопрос‘ёсты шонер решить ка- 
рем испытаяиосты умой ортчы- 
тон кылдытэ.

Меӵак верано луэ, что куд- 
ог дышетйсьёс ортчем матери- 
алэз тодэ ваён ласянь кулэ 
ужрад кутыны ӧз быгатэ. Со- 
ин валче дыртоно луиз, ортчем 
материалэз тодэ ваён лябыт 
мынйз. Тросаз школаосын (Еы 
чинской, Мосеевской, Вордпн- 
ской) ортчем материал‘ёслэсь 
лябыт валам иитыосеэс гинэ 
повторить карон интые повто- 
рить карылйзы быдэс ар ӵоже 
ортчем материалэз.

Райовысьтымы вань школа- 
осын ӝутэмын вал бере кы- 
лись дышетскисьёслы юрттэт 
сётон ласянь ужпум. Нош та 
ужез куд-ог школаос умой 
йылпум‘яны ӧз быгатэ. Кычин- 
ской, Бармашурской но мукет 
школаосысь дышетӥсьёс пи- 
вал‘ёсты „дополнительвой“ за- 
нятиосы кельтылйзы. Нош испы- 
таииослы дасяськон понна ни- 
мысьтыз вис‘ям дырез кулэ- 
ез‘я уже ӧз кутэ.

Озьы бере паймоно ӧвӧл со- 
лы, что куд-ог школаосын ис- 
пыганиосы лэзьымгэ дышет- 
скисьёс вань. Кылсярысь, Бай- 
далинской НСШ-ыя 10 мурт, 
Садинской НСШ-ын одйг клас-

сысь гинэ 4 мурт дышетскись- 
ёс испытаниосы уз лэзиеьке.

Испытаниосты ортчытонын 
туж бадӟым значоние басьто 
билет‘ёс, письменной уж лэсь- 
тон ионна тупатэм текст‘ёс но 
расписание. Нем дыр‘я шедьы- 
ло ярантэм 5илет‘ёс. Уканской 
средней школаысь дышетйсь 
Калабин билет‘всы пыртэм куд- 
ог вопрос‘ёссэ туж урод форму- 
лировать карылэм. 0 з ь ы 
солэн куд-ог вопрос‘ёсызлы 
одйг кылын ответ сётоно луэ, 
нош куд-ог вопрос‘ёсызлы час 
ӵоже ответ сётыса но йылаз- 
пумаз уд вуы. Ярантэм фор- 
мулировать карем сяна, со би- 
лет‘ёсын шедьыло на орфогра- 
фической ошибкаос.

Мукет школаосын ужпум эш- 
шо но урод. Кычинской, База- 
ковской, Юберовской но мукет 
школаосын испытаниослы дасям 
билет‘ёссы чик ӧз яралэ. Шко- 
лаосысь заведующойёслэн без- 
ответственностьсы сэрен но ды- 
шетйсьёслэв безграмотностьсы! 
сэрен вань билегёсты выльысь 
дасьтоно луиз. Билет‘ёсын ян- 
гыш‘ёс сюрыло озьы ик Яр- 
ской школаын но, тужгес но 
шедьыло соос география но 
конституция предмет‘ёс‘я.

Мар леоьтоно али дыре ис- 
пытаниос ӟеч мед ортчозы шу- 
ыса? Али дыре ӧштпо одӥг пол 
умой-умой эскертоно на испы- 

|таниослы вань дасяськемез: би- 
лет‘ёсты, контрольной уж‘ёсты 

| но мукетсэ. Испытаниосты орт- 
чытонэ кысконо вань обще- 
ственностез, испытаниосты орт- 
чытовлы умой условиос кылды- 
тоно. Озьы ужез пуктоно, 
чтобы исаытаниос умой ужез 
возьматйсь яраздниклы мед пӧр- 
мозы, Тужгес но эскертйськоно 
солэсь, чтобч дышетйсьёс ку- 
лэтэм оценкаос медам сёт‘ялэ. 
Дышетскись Ш1нал‘ёслэсь ва- 
ланзэс дун‘ян—со государствен- 
ной уж и соин сое котькуд 
дышетись валаса но мур-мур 
чакласа мед сётоз.

Испытаниосты ортчытон вал- 
лин нокызьы но ӧвӧл вунэто 
но выль дышетскон арлы да- 
сяськовэз но пришкольной 
участок‘ёсын ужанэз. При- 
школьной участок‘ёсын кызьы 
ужан ласянь вАзьлань“ газет 
нимысьтыз валэктон сёт‘яз ни.

Молотовлэн нимыныз нимам колхозын (Украинской ССР-ысь 
Днепропетровской область, Павлоградской район) ваньмыз вал‘ёс 
луд ужы н кутэмын. Вал‘ёс ӟечесь, сюдыпэмын умой.

СУРЕД ВЫ ЛЫ Н: яровой культураосты кизён муэз усыяло 
Лзьпал радын—колхозник Михаил Кондратьевич Патланенко.

Нормаоссэс быдэс‘яло
У к а н а сельсоветысь 

„Красный пахарь" колхоз 
15 мае луд вылэ вал‘ёсын 
гырыны потйз. Гырыны ку.т- 
скыса нырысь нунал‘ёсысен 
ик куд-ог колхозник‘ёс нор- 
маоссэс быдэс‘яны но мул- 
тэсэн быдэс‘яны кутскизы.

62 арес‘ем пересь кол- 
хозиик Кондратьев Андрей

Сидорович та нуналэ 0,75 
гектар гырон интые 0,77 гек- 
тар гыриз. Нош Данилова 
Лнна Ивановна, Яковлева 
Мария Никоноровна гы- 
рисьёс нормаоссэс тырмы- 
тйзы.

В. Данилов,
У кан э  средней ш колаы н 
дышетскись.

Тракторен гырем му вылэ
Мынам звеноям туэ тя- 

мыс мурт колхозницаос 
ужалозы. Етйн кизён ужлы 
ми сизьылысен ик дасясь- 
кимы. Тол ӵоже ми люкам 
40 центнер тыр тылобурдо 
кыед но 36 центнер пень.

Етйн кидыс син кӧльы 
кадь дун, со куинь нол 
триер пыр лэземын. Али 
звеное етйн кизён му вылэ

кыед поттылэ. Толон-вазь- 
нал‘ёсын етйн кизён м^ 
вылын пукись вуэз ӧр‘ямы.

Етйн кизёно мумес трак- 
торен гырытом, тракторен 
гырем му мур но ӟеч луэ, 
сэре ж уг-ж аг но уг поты 
отчы. К. Гаврнлова,

Кы чино сельсоветысь „Выль 
улон" колхозлэн звеньзвод- 

каез.

Стахановец'ёслэн лыдзы будэ
Дизьмино сельсоветысь | кова Ксеняя Васильевна,

Веретенникова София Ни- 
колаевна, Веретенникова

„Диктатура пролетариата" 
колхоз ваньзэ 110 гектар 
му гыриз но кизиз ни. Ю 
кизён дыр‘я 22 мурт стаха- 
новец‘ёс шараяськизы.

Соос пӧлысь тани 7-тй 
номеро бригадаысь гырись 
Веретенникова Клавдия Ан- 
дреевна гурезь бамын гы- 
рыса, нормая 0,65 гектар 
гырон интые, 0,81 гектар 
гырылэ. Со бригадаысь 
озьы ик 0,81 гектар норма- 
зэс быдэс‘яло Веретенни-

Надежда Михайловна.
2-тй, 3-тй но 4-тй номе- 

ро бригадаоссысь гырисьёс 
гьгрон нормаоссэс мултэсэн 
быдэс‘яны кутскизы Яков- 
лева Анисия, Яковлева 
Федосия, Веретенникова 
Матрена, Жвакин Василий, 
Веретенников Алексей, Ве- 
ретенникова Ольга но му- 
кет ‘ёсыз. И. Иванов,

колхозлэн правлениезлэн 
учетчикез.

ССОР-лэн СНК-езлэн но 
ЦК-езлэн 

валэктзиы сы ы зы
Вань вал‘ёсты бусы уже 

кутылоно, тужгес ик ю 
кизён уже. Пӧртэм вет- 
лон‘ёсы но хозяйственной 
у ж ‘ёсы вал‘ёсты кутыло- 
нэз ӧжытомытоно.

МТС-ысь тракторист‘-ёс- 
лы но колхозник‘ёслы вазь 
тулыс усыян ужын нырысь 
кык нунал ужамзы понна 
но культивация лэсьтонын, 
кизёнын но тулыс гыро-
нын нырысь куать нунал 
ужамзы понна кык полэс 
трудодень начислять, ка- 
роно.

—  ♦ —

Кизён азелы 
вис‘ям вуз‘ёс

Тулыс ю кизён ужын
ужась колхозник'ёслы кулэ 
вуз вуттон понна Ярской
райпотребсоюз 80 сюрс ма- 
нет тырлы вуз вайиз. Соос 
пӧлысь тамак ваемын 16000 
манетлы, папирос 10000
манетлы, тэкит— 11600 ма- 
нетлы, корт вуз 21 сюрс 
менетлы, сиес-гӥрлык — 
4800 манетлы, майтал—9900 
манетлы.

Со сяна ваемын гозыос, 
кондитерской изделиос но 
мукет кулэ вуз‘ёс. Вуз 
тросэз келямын ни сельпо- 
осы. Ю кизён дыр‘я инты- 
ысь вузкарисьёс вузкарыны 
ветлылозы лудэ, гырисьёс, 
кизьысьёс доры.

И. Барышников,
райпотребсоюзпэн торготде- 

лэзпэн заведующ оез.

Авьмынйсь
Сада сельсоветысь Лум- 

па колхозысь трос колхоз- 
ник ‘ёс азьмынйсь гырисьёс 
луо. Тани Певчих Павел 
Плексеевич нормая0,70 гек- 
тар гырон интые, 0,90 гек- 
тар гыре, Пгвчих Алексей 
Степанович—0,90 га Сайда-

гырисьёс
кова Феклина—0,89 га, На 
говицына Вера Федоровн 
— 0,93 га, Наговицын Б. М 
—0,85 га, Наговицына Ни 
на—0,85 га гыро.

А. К онд ратьев,
Сада сельсоветлэн предсе- 
дателез.

СУРЕД ВЫЛЫ Н: „Диктатура пролетариата" колхозлэн умой 
скал сюдысез Ж вакина Афанасия. Со 4 производитель— ошпиосты 
но 14 кунян ‘ёсты Сюдэ-вордэ.

УТЭМ КОНЬДОНДЭС БАСЬТЭЛЭ
Туэ арын Ярысь сберкас-, ем‘ёстэс, ӧз-а утэ соос.

са пӧртэм заем‘ёс‘я 30 сюрс 
манет утон‘есты тыриз ни. 
Со п ӧ л ы с ь  б ы д э н  
500 манет тямыс утон‘ёс 
тыремын.

Заем возисьес^ эскере за-

Куиньметӥ пятилетка 
(куиньметӥ араз иоттэм) 
заем подписчик‘ёслы сётча- 
са быдэстэмын ни. 'Вань- 
мыз 533 сюрс манет тыр 
сётчамын. А. Рудин, 

сберкасса.

Советской Литваысь скалтэм 
крестьянской хозяйствоос скал ‘ёс 
басьто.

СУРЕД ВЫ ЛЫ Н: крестьянка
М оника Демборская госуларство- 
лэсь басьтэм „М ирддой" нимо 
скалэныз. Солэн скалэз араз 
4892 литр йӧл сётэ.

^



АЗЬЛАНЬ 39 (609)

УДМУРТИЫСЬ КОМСОМОЛЛЫ 20 НР ТЫРМОН н зь ы н

КОМСОМОЛЛВСЬ
1919—1924 ар‘ёсы комму- 

нист‘ёс но комсомолец‘ёс 
ӧжыт вал на, тужгес но 
ӧжыт вал соос гуртВНсын. 
Соин ик комсомолец‘ёс вы- 
лэ бадӟымесь у ж ‘ёс усьы- 
лӥзы. Калык пӧлын нуылй- 
зы соос политмассовой но 
мукет пӧртэм уж.

1920 арын В. И. Ленин- 
лэн телеграммаез‘я, ю ки- 
зёнэз тырмыт ортчытымтэ- 
лэсь мугзэ шараяны понна 
волостьёсы келямын вал 
ответственной ужасьёс. Со- 
осын ӵош ыстӥзы милемес- 
ты но 2 комсомолец‘ёсты; 
Секыт ке но вал та бад- 
ӟым государственной ужез 
3 сутка кӧлытэк ужаса ми 
быдэстймы. Та уж  соку юн 
строгой вал. Малы ке шуо- 
но, соку странаямы нянь 
уг окмы вал. Озьы бере 
сыӵе положениысь одно ик 
потыны кулэ вал.

Комсомоллы ответствен- 
ной поручениос трос луы- 
лйзы. И соос ужлэсь ӧз 
кышкаллялэ, быдэс‘яллязы 
сое бадӟым мылкыдэн.

Гражданской война дыр‘я 
комсомолец‘ёс фронт‘ёсы 
добровольно кошкылйзы, 
киосазы ныӵал‘ёс кутыса

УЖЗЭ ТОДЭ ВАЁН
тушмон вылэ кышкатэк 
мынылйзы.

Комсомоллэн бадӟым вал 
данэз учебной заведенио- 
сын но. Одйг уж  но шко- 

1лаосысь комсомол комитет 
«пыр согласовать карытэк 
1ӧз ортчылы. Тодон-валан 
басьтон ионна комсомо- 
лец‘ёс гижысь-пиньысь вы- 
рылйзы. Кин ке но комсо- 
молец урод ке дышетскы- 
лйз, солы сосамой возьыт, 
позор вал.

Вуж комсомолец‘ёс пӧ- 
лысь будӥзы трос ответ- 
ственной партийной но со- 
ветской ужасьёс. Соос ра- 
дэ ик пыртыны луэ Васи- 
лий Шанько эшез, кудӥз 
али дыре „Удмурт правда“ 
редзкциын ужа.

Удмуртиысь комсомол- 
лэсь 20 ар тырмонзэ иус- 
йыса асьме егит комсомо- 
лец‘ёс вуж комсомолец‘ёс- 
лэсь пример басьтыса уж 
борды эшшо но зол-зол 
кутскыны кулэ. Асьмеос 
трос лэсьтйм ни, азьпалан 
уж  эшшо но трос на. Соин 
ик коммунистической об 
шество лэсьтонын котькуд 
комсомолец азьворттӥсь 
мед луоз.

В. Ушанов,
1919 арысен комсомолец.

Книгаосын но культтоварен вузкарон сярысь

Кемсомолецёслэн
Та нунал‘ёсы „Диктатура 

пролетариата“ колхозысь 
первичной комсомольской 
организацилэн собраниез 
ортчиз. Тэтын Удмуртиысь 
комсомоллэн вордскемез, 
улэмез-вылэмез но солэн 
нырысь комсомолец‘ёсыз 
сярысь доклад лэсьтйз Поз- 
деев эш.

Доклад бырем бере ком- 
сомолец‘ёс кыл сётйзы Уд- 
муртиысь комсомоллэсь 20 
ар тырмонзэ выль вормон‘-

обяэательствооссы
ёсын пумитаны. Комсомо- 
лец Сунцов Аркадий Яков- 
левич тулыс ю кизён дыр‘я 
нуналлы тупатэм нормазэ 
130 процентлы быдэс‘яло, 
шуиз. Нош Веретенников 
Василий Павлович нуналлы 
тупатэм гырон нормазэ 135 
процентлы быдэс‘яло, пе. 
Озьы ик м укет‘ёсыз но ком- 
сомолец‘ёс обязательство- 
ос басьтылӥзы.

И. Никифэров.

Калыклэн кудьтурнойуро- 
венэз будэмен валче нуна- 
лысь нуналэ будэ книгаос- 
лы но мукет культтовар'- 
ёслы кулэяськон. Нош ась- 
ме вузкарись организаци- 
ослэн куд-ог кивалтйсьёс- 
сы культтовар‘ёслы кулэ* 
яськонэз лыдэ уг басьто. 
Магазин‘ёсын уг луыло ин- 
тересной художественной 
но мукет книгаос. Тужгес 
но уд шедьты та магазин'- 
ёсысь сельской хозяйство- 
лы дышетскон книгаосгы. 
Озьы ик уд шедьты валей- 
болэн шудон шар, сетка но 
мукет кулэ культтовар.

Байдалинской, Садин- 
ской, Никольской сельпоо- 
сын нокыӵе художествен- 
ной книгаос но ӧвӧл. Яр 
поселокысь культмагын кӧ- 
ня ке художественной кни-

Ростовской областьысь Ленин 
'ордено А зовской  МТС туэ арын 
тупыс ю кизён ды р ‘я 7218 кило- 
грамм горю чей шыртйз.

СУРЕД ВЬОТЫН: 6-тй номеро 
тракторной бригадаысь тракто- 
рист X. П. Бугаенко.

гаос вань ке но, соос ву- 
жесь ни, копоть пӧлын со- 
гиськылэмын.

Али дыре УПС-лэн Гла- 
зовысь базаяз туж  трос 
котькыӵе пӧртэм художес- 
твенной но мукет книгаос 
но культговар‘ёс. Райпо- 
требсоюзлэн представи- 
тельёсыз вуз басьтон дырВН- 
зы книгаос вылэ уг но 
утялто.

—Мар, пе, со книгаосты 
но культтовар‘ёсты нуод. 
Озьы но соос магазин‘ёсын 
кыллё,—нем шедьто соос. 
И со интые нуо соос „хо- 
довой товар“ —вина.

Зэмзэ ке верано, книга- 
ос но культтовар‘ёс мага- 
зин‘ёсын ноку но ӧй кыл- 
льысалзы, если соосын вуз- 
карон ке умой пуктэмын 
луысал. Яр поселокысь 
культмагын книгаос вузка- 
рон рад‘я тырымтэ. Худо- 
жественной, политической 
но мукет книгаос огазьын 
сурамын. Выль вуэм кни- 
гаос еурасько вуженыз, со- 
осты вуз басьтйсь уг адӟы 

Книгаос но культтовар1- 
ёс медаз кылле шуыса, вуз- 
каронэз * тазьы пуктоно: 
котькуд магазинын „выль 
книгаосты возьматон вит- 
рина“ лэсьтэмын мед луоз. 
Колхоз‘ёс понна 10, 20, 50, 
100 манет тырлы пӧртэм 
книгаосты бырйылыса пи- 
чиесь библиотекаос кыл- 
дыт‘яно, соку колхоз'ёс со- 
осты ас кужымзыя басья- 
лозы. Со сяна, интересной 
кнкгаосты коркась корка 
вузаса ветлон организозать 
кароно. Соку нокыӵе инте- 
ресной книгаос но мага- 
зин'ёсын уз кылле, лыд- 
ӟисьёс доры вуозы.

Н. Юфгрев,
УПС-лэн Глазов карысь ба- 
заезлэн кн и га с с ‘я но культ- 
товзр ‘ёс‘я инструкторез.

Милемлы гожто

12 сюрс курегпи 
поттэмын ии

Мосеевской инкубатор- 
ной станция туэ 12 сюрс 
курегпи поттйз ни, со пӧ- 
лысь 4750 курегпи Яр раӥ- 
онысь колхоз‘ёсы келямын, 
2500 курегни 1'лазовской 
районэ, 2400 курегпи Пу- 
дем районэ но 1000 курег- 
пи Юкаменской районэ ке- 
лямын. ^

Та нунал‘ёсы эшшо 2560 
курегпи потэ. Парыны 44 
сюрс курегпуз тыремын.

А. Трефилов,
ИПС-лэн директорез.

КОЛХОЭНИК(ёСЛЭСРо
газетсэс борддераз 

лякылэ
Никольской сельсоветысь 

„В -Труд“ колхозысь кол- 
хозник‘ёс Булдакова Алек- 
сандра Петровналы оскыса 
сётӥзы газет но письмо 
ворттон ужез. *

Озьы тйни Булдакова 
почта ворттылон уж  борды 
кутскиз. Нунал, кык, толэзь 
ужа со. Нош газет‘ёс туж  
ичи вуыло.

— Малы газет‘ёс ичи ву- 
ыло?— Юало содэсь колхоз- 
ник‘ес.

— Уг годйськы. Ӧвӧл выл- 
ды,—ответ сётВН Булдако- 
ва ВНолхозник‘ёслы.

Зэмзэ но кытчы, бен, луо 
газет‘ёс? Тани кытчы: Бул- 
дакова почта вайыса лыктэ 
ке, нырысь ик со гуртаз 
пыре. Гуртаз со газет‘ёсты 
троссэ кельтэ  аслыз. Собе- 
ре со газет‘ёсын аслэсьты з 
корка борддор‘ёссэ лякылэ. 
Колхозник‘ёслэсь оскемзэс 
озьы а быдэс‘яно уж  вылын 
Булдаковалы?

В. Ашихмин.
колхозлэн счетоводэз'

Кыӵе ке кивалтйсьёссы, сыӵе ик 
ужасьёссы

Партийной, советской но 
хозяйственной ужен кивал- 
тон — со бадӟым государ- 
ственной уж . Соин ик со 
ужен кияалтйсь нырысь ик 
ачиз примерной луыны ку- 
лэ. Кивалтйсь ачиз ке ум ой ’ 
ужа, солэн ггодчиненнойё- 
сыз но умой ужало.

Нош асьме районысь куд- 
ог кивалтӥсьёс сыӵе по- 
четной долгез вунэто, трос 
дыр‘я ачизэс урод ужан 
пример возьмато. Соос уж 
вылын уг быдэс‘яло партк- 
лэсь но правительстволэсь 
постановленизэс, тйяло со- 
ветской законэз, тус-тас 
каро государственной вань- 
бурез. Ӵапак таӵе кнвал- 
тйсьлы пӧрмемын Яр рай- 
здравлэн заведующоез Лу- 
кина но.

Солэн ['кивалтэм улсаз 
Яр поселокысь роддомын 
но детяслиын ужасьёс сче- 
товод Баженова но завхоз 
Владыкина вискарытэк луш- 
каськылйллям, государ- 
ственной ваньбурез аслаз 
ӟепазы тырылӥллям.

Завхоз Владыкииа яянь, 
вӧй, сйль, йӧл, сакар, ке- 
ньыр но мукет сыӵе сион- 
юонгз детяслие но роддо- 
ме ичи лэзьыса но, трос

карылэм. Озьы со 3 толэзь 
унсан ӵожаз гинэ—декабрь, 
янвзрь но февраль толэзь- 
ёсы 71 документ тупатэм. 
Тупатэм документ‘ёс‘я 13 
килограмм вӧй, 24 кило- 
грамм сӥль, 46 литр йӧл, 2 
килограмм сакар, 6,6 кило- 
грамм манной кеньыр, 16 
килограмм тӧдьы пызь, 7,Ъ 
килеграмм конфет, 6 кило- 
грамм пряних, 76 кило- 
грамм тӧдьы нянь, 47 ки- 
лограмм сьӧд нянь, 7,3 ки- 
лограмм лапша но мукет 
сыӵе сион-юон‘ёс роддоме 
но детяслие лэзьылэмын 
шуыса гожтэмын. Нош 
фактически со сион-юон‘ёс 
детяслие ко роддоме лэ- 
зьымтэ, киосазы кошкемын. 
Коньдонэн вераса, озьы 
лушкаськемзы 1623 манет 
тырлы усе.

Озьы ик Владыкиналэсь 
азьло улэм завхоз‘ёс но 
пӧртэм сион юонэз быдты- 
лӥллям. Жвакина складысь 
239 манет тырлы сион-юо- 
нэз быдтэм, нош Князева 
707 курегпуз но 250 манет 
тыр вӧй быдтэм. И соос 
списать каремын сӧрись- 
кемын шуыса. Урод ужась- 
ёссы виноватэ уськытымтэ.

Детяслиын но роддомын

ужась счетовод Бзженова 
учетэз номырлы ярантэм 
урод пуктэм. Соин сэрен 
сметаен юнматэм коньдон 
кытчы кулэ, отчы быдтым- 
тэ, палэнэ кошкемын. Кыл- 
сярысь, вылй верам зав- 
хоз‘ёсын сион-юон 2270 ма- 
нет тырлы палэнэ пазямын, 
соослэн халатностенызы ик 
603 манет убытка но 1614 
манет растрата лэсьтэмын. 
Ваньзэ вераса, тус-тас ка- 
рем 4280 манет тырлы сул- 
тэ. Баженова азьтэм ужам, 
учетэз ӧвӧл нуэм. Нош 
1215 манет государственной 
коньдонэз киултыны валам, 
детяслиысь но роддомысь 
пӧртэм сион-юон басьты- 
лэм. И озьы ко сое Луки- 
на 100 манет тыр коньдо- 
нэн премировать карем.

Тодылйз-а райздравлэн 
заведующоез Лукина конь- 
донлэсь но сион-юонлэсь 
палэнэ кошкемзэ? Конечно, 
тодылйз. Ведь Владыкина 
сион-юонлэн кытчы мынэ- 
мез сярысь Лукиналы от- 
чет сётылйз. Сое со юнма- 
тылйз, умоен лыд’ялляз. 
Малы?Государственной ду- 
нын детяслие но роддоме 
лэзьылэм сион-юонэз Луки- 
на ачиз но гуртаз вортты- 
лэм, преступной товарооб- 
менной операциос лэсьты- 
лэм. Кылсярысь, басьтом I 
роддоме вуэм одеал‘ёслэсь |

историзэс. Райздравлэн ку- 
ремез‘я УАССР-ысь Нар- 
комздрав асьме районысь 
роддомлы 60 одеал лэзем. 
Со пӧлысь 19-сэ Лукина 
раймаглы, басмаен воштйсь- 
ко шуыса, сётэм. Озьы ке 
но одеал‘ёс магазин пыр 
вузамтэ, вань одеал‘ёсты 
киултйллям Лукина но со- 
лэн матысь мурт‘ёсыз. Нош 
роддом понна басьтэм 70 
метр басмаез коньдон ты- 
рытэк-маратэк Лукина ас- 
лыз карем, гуртаз нуэм.

Таӵе нк ужпум Яр сель- 
полэн столовояз но. Столо- 
вое лэзем сиоа пӧлысь тӧ- 
дьы пызь, сйль, сакар, чо- 
рыг но мукетыз палэнэ 
кошке. Отысь сое нулло 
учреждениослэн но пред- 
приятиослэн кивалтӥсьёс- 
сы, кызьы верало калык ве- 
ранын— „зӧк адямиос“ . Кыл- 
сярысь,. банклэн управляю- 
щоез Нестерев, заготлен- 
лэн заведующоез Веретен- 
ников, столовойын но куд- 
ог сельпоын ужасьёс но 
м укет‘ёсыз. Столовойлэн 
азьло заведующоез Павлов 
8 килограмм тӧдьы пызь 
ноябрь толэзе ик басьтэм 
вылэм, коньдон нош али 
но тырымтэ на.

Столовоез „закрыгой 
распределительлы“ пӧр- 
мытӥз ачиз райпотребсоюз- 
лэн председателез Ярослав-

цев эш. Кызьы ке огпол со 
столовое лыктйз но приказ 
сётйз: „Банклэн управляю- 
щоез Нестерев магазинысь 
сион-юон басьтылыны уг 
быгаты. Соин ик мон ко- 
сӥсько Нестеревлы вань ку- 
лэ сион-юнонэз одно ик сто- 
ловойысь лэзьылыны". Со- 
лэн приказэз уж  вылын 
азинлыко быдэс‘яське. Пер- 
вой май праздник азьын 
столовойысь копченка чо- 
рыг но мукет сион-юон, 
Ярославцевлэн косэмез‘я, 
озьы ик столовойлэн кух- 
няысеныз гинэ лушкем ву- 
замын вал.

Тйни сыӵе кивалтйсь сэ- 
рен столовойын пырак кадь 
растрата луылэ. Столовой- 
лэн кладовшикез — Бело- 
слудцева Лидия Сергеевна 
кык-куипь толэзьскын гинэ 
3223 манет тырлы растрата 
лэсьтэм.

Государственной ваньбу- 
рез тус-тас кзрисьёс: Вла- 
дыкина, Баженова но Бело- 
слудцева судэ сётэмын. 
Ярысь калык суд таосты 
ӝоген судигь кароз. Ми ся- 
мен, таосын ӵош ик чик мо- 
гатэк ответственность улэ 
кысконо та вылй верам ор- 
ганизациостэсь кивалтйсь- 
ёссэс но.

П. Ярсний.

